
БРАНIСЛАУ АДАМАВIЧ ТАРАШКЕВIЧ: АСНОУНЫЯ
ВЕХI ЖЫЦЦЯ

Бранiслаў Адамавiч Тарашкевiч нарадзiўся ў
засценку Мацюлiшкi, што за 30 км на ўсход
ад Вiльнi, (цяпер Лiтва) у сям’i каталiцкага
селянiна-серадняка. З сямi гадоў Бранiслаў да-
памагаў бацьку з гаспадаркай, працаваў пасту-
хом. У народным вучылiшчы Бранiслаў паказ-
ваў выдатныя вынiкi. У 1906 г. паступiў у тр-
эцi клас 2-й Вiленскай гiмназii. У гiмназii па-
казаў сябе добрым вучнем, меў сярэднi бал 4,3.
У гiмназii Тарашкевiч трапiў ў студэнцкiя згур-
таваннi, адным з такiх згуртаваннем была
патрыятычна-незалежнiцкая арганiзацыя з кле-
рыкальным адценнем “Вызваленне”. Да гэтай
арганiзацыi належалi самыя перадавыя вуч-
нi гiмназii, але з рознымi жыццёвымi крэ-
да, з рознымi, але талерантнымi поглядамi
на нацыянальнае пытанне. Тарашкевiч тра-
пiў у левае адгалiнаванне гуртка, там цi-
кавiўся палiтычнай фiласофiяй i эканомiкай.
У жнiўнi 1911 г. Б. Тарашкевiч апынуўся ў
сталiцы Расii i быў без перашкод прыняты на
гiсторыка-фiлалагiчны факультэт Пецярбург-
скага ўнiверсiтэта, якi скончыў у 1916 г., i быў
пакiнуты там пры кафедры рускай мовы i лiта-
ратуры. У 1913 г. пачаў працаваць над гра-
матамi XII ст. Па загаду Шахматава ездзiў у
Рыжскi архiў старажытных грамат. Працаваў
над гiстарычнай граматыкай беларускай мовы.
Працаваў i як прыват-дацэнт старажытнагрэчы-
скай i лацiнскай моў. Дакладна не вызначана
навуковая ступень Б. Тарашкевiча. Не знойдзе-
ны дакументы аб атрыманнi iм звання прафе-
сара, але аб гэтым ёсць ускосныя сведчаннi.
Выступаў у беларускiм друку з 1914 г. У 1917
г. ён стаў актыўным удзельнiкам i адным з
лiдараў Беларускай сацыялiстычнай грамады.
У 1918 г., працуючы загадчыкам культурна-
асветнага аддзела Белнацкама, падрыхтаваў i
выдаў у Вiльнi першую «Беларускую граматы-
ку для школ». У ёй аўтар абагульнiў i замаца-
ваў пiсьмовыя традыцыi, што складалiся ў той
час у выданнi мастацкай, навукова-папулярнай i
публiцыстычнай лiтаратуры, у пiсьмовым дру-
ку; улiчыў здабыткi тагачаснай лiнгвiстычнай
навукi i вопыт папярэднiкаў. Граматыка пас-
ля вытрымала 6 перавыданняў i доўгi час бы-
ла галоўным падручнiкам па беларускай мо-
ве, асаблiва ў часы беларусiзацыi 1920-х гг.
Знаходзiўся ў Мiнску падчас абвяшчэння Бе-
ларускай Народнай Рэспублiкi. У аўтабiяграфii

пазней пiсаў, што нiколi не ўваходзiў ва ўрад,
але i чужым у гэтых колах не быў. Палiтыч-
ную пазiцыю Тарашкевiча на той час можна
акрэслiць, як хiстанне памiж прызнаннем рэ-
валюцыi, лаяльным супрацоўнiцтвам з баль-
шавiкамi i платформай беларускiх незалежнiкаў.
З 1921 г. – дырэктар Вiленскай беларускай
гiмназii. З 1921 па 1922 г. быў абраны пас-
лом у польскi сойм, у 1922-1924 гг. быў стар-
шынёй Беларускага пасольскага клуба. У пер-
шы перыяд сваёй парламенцкай працы тры-
маўся ў цэлым паланафiльскай арыентацыi, хо-
ць востра крытыкаваў з соймавай трыбуны
нацыянальную i сацыяльную палiтыку поль-
скiх улад. Спрабаваў знайсцi аб’ядноўваючы
вектар для польскага i беларускага народаў.
Пасля гэтага зблiзiўся з левым крылом Беларус-
кага пасольскага клуба. 24 чэрвеня 1925 г. вый-
шаў са складу Беларускага пасольскага клуба
i заснаваў пасольскi клуб Беларускай сялянска-
работнiцкай грамады. Стаў старшынёй клуба, а
пасля i створанай на яго аснове масавай палiтыч-
най партыi. Шчыльна зблiзiўся з лiдарамi Ка-
мунiстынай партыi Заходняй Беларусi i ў студ-
зенi 1926 г. быў прыняты ў яе члены. У студзенi
1927 г. быў арыштаваны польскiмi ўладамi, а ў
маi 1928 г. асуджаны на 12 год зняволення. У
гэты м жа годзе абраны акадэмiкам Беларускай
Акадэмii навук. У 1929 г. тэрмiн зняволення быў
зменшаны да 8 гадоў, а ў маi 1930 г. Тарашкевiч
быў датэрмiнова выпушчаны з астрога. Жыў у
Гданьску. У лютым 1931 г. арыштаваны польскi-
мi ўладамi пры спробе праехаць праз польскую
тэрыторыю з Гданьска ў Берлiн. У лiстападзе
1932 г. асуджаны на 8 год катаржнай турмы.
З верасня 1933 г. у вынiку абме-
ну палiтзняволенымi, выехаў у СССР.
6 мая 1937 г. арыштаваны. 5 студзе-
ня 1938 г. «двойкай» НКУС i Праку-
ратуры СССР прыгавораны да расстрэ-
лу. Як сцвярджае афiцыйная версiя, ён
быў расстраляны. Рэабiлiтаваны ў 1957 г.
Такiм чынам, жыццё i дзейнасць Б.А.
Тарашкевiча з’яўляюцца прыкладам са-
маадданага служэння сваёй Айчыне.

